
Siunnersuut : Nuummi killiligaanngitsumik eqqartuussanut isertitsisarfissap killigaanngit-

sumik eqqartuussanut pingaarnertut inissiisarfissatut qulakkeerneqaqqullugu aalajangeeq-

qusineq.  

(Ilaqutariinnut, Naligiissitaanermut, Isumaginninnermut Inatsisinillu atuutsitsinermut Naalakkersui-

soq)  

 

Siumumiit siunnersuut ima oqaaseqaateqarfigiumavarput: 

 

Nuummi killiligaanngitsumik eqqartuussanut isertitsisarfissap killiligaanngitsumik eqqartuussanut 

pingaarnertut inissiisarfittut atugassanngortinneqarnissaa pissusissamisoortutut Siumumiit  isigaar-

put, ukiorpanngortunimi sakkortuumik pinerluuteqarsimasut Danmarkimut inissiinnarneqartarnerat 

pissusissamisuunngitsutut eqqartortarparput, pissutsillu tamakku aaqqiivigineqarnissaat anguniar-

tuarlugu.  

  

Naalakkersuisunit qulakkeerneqaqquneqarpoq eqqartuussat killiligaanngitsumik pineqaatissinne-

qarsimasut Danmarkimi matoqqasumi isertitsivimmiitinneqartut nunatsinnut nuutsinneqartinnatik 

nuutsinneqarnissaminnik kissaateqarlutillu akuersisimanissaat, tamanna Siumumiit ilaleratsigu 

oqaatigissavarput.  

 

Taamaattoq, piumasaqaat tapersersornaraluartoq Siumup tungaaniit paaserusupparput killiligaa-

nngitsumik eqqartuussap nunatsinnut angerlarumalluni aalajangersimanerigaluani pillugu ugguar-

sinnaatitaassanersoq? Taama apeqquteqarnitsinnut tunngavigaarput ukiorpassuarni killiligaa-

nngitsumik isertitsivimmiittoqarmat Herstedvesterimi Danmarkimilu pissutsinut sungiussisimasunik, 

ilimagineqartariaqarmallu nunatsinni pissutsinut atukkatsinnut sungiussiniapiloornissaat.  

 

Taamatut oqaaseqarluta siunnersuut aappassaaneerneqartinnani Inatsisartut Inatsisinut Ataatsimii-

titaliaanut sukumiisumik suliarineqarnissaa Siumumiit inassutigaarput 

